
     1991-1993-cü illərdə respublika-
mızda hökm sürən böhranlı vəziyyət
– iqtisadi tənəzzül proseslərinin də-
rinləşməsi, ictimai-siyasi sabitliyin
olmaması elm və təhsil sahəsində bir
sıra problemlərin yaranmasına gətirib
çıxarmışdı. Bu böhranlı vəziyyəti yal-
nız ümummilli lider Heydər Əliyevin
xalqın təkidli tələbi ilə respublika
rəhbərliyinə qayıdışından sonra aradan
qaldırmaq, təhsil sahəsində dövlət si-
yasətinin mühüm istiqamətlərini
müəyyənləşdirmək mümkün oldu.
Bütün sahələrdə olduğu kimi, təhsilin
yeniləşdirilməsi ilə bağlı əsaslı təd-
birlərin davam etdirilməsinə başlanıldı.
Azərbaycan təhsili həm məzmun,
həm də struktur baxımından yeniləndi,
bu sahənin beynəlxalq əlaqələri ge-
nişləndi, dünya təhsil sisteminə in-
teqrasiya intensivləşdi, təhsil sahəsində
uğurlu islahatlar aparıldı, ali təhsil
müəssisələrinin şəbəkəsi genişləndi-
rildi, müasir tələblərə cavab verən
təhsil ocaqları tikilib istifadəyə verildi. 
     Bu gün təhsil siyаsəti ümummilli
lidеrimizin təməlini qоyduğu, möh-
kəmləndirdiyi еtibаrlı zəmin üzərində
dаvаm və inkişаf еtdirilir. Azərbaycan
Respublikasının Prеzidеnti cənаb İlhаm
Əliyеvin böyük səyləri sаyəsində təhsil
Аzərbаycаnın dаvаmlı inkişаf strаtе-
giyаsının mühüm istiqаmətlərindən
birinə çеvrilib. Təhsilin inkişafına
göstərilən yüksək diqqət isə Azərbay-
canın dünya miqyasında tanıdılmasına,
öz layiqli yerini tutmasına xidmət
edir. Son illərdə təhsilin inkişafına
xidmət edən fərman, sərəncam və
Dövlət proqramlarının imzalanması
ölkə rəhbərinin bu sahəyə necə böyük
həssaslıqla, diqqətlə yanaşdığını əyani
surətdə təsdiqləyir.
    Muxtar respublikamızda da bu
istiqamətdə görülən işlər, həyata ke-
çirilən tədbirlər hər birimizə fəxarət
hissi yaşadır. Müasir tələblər səviy-
yəsində inşa olunan təhsil müəssi-
sələri bu sahənin inkişafına yeni
üfüqlər açır. Son illərdə rayon mər-
kəzləri ilə yanaşı, ucqar dağ və
sərhəd kəndlərində də müasir tə-
ləblərə cavab verən, gələcək pers-
pektivə hesablanmış 200-dən artıq
yeni məktəb binası tikilmişdir. Bu
təhsil ocaqlarının hər birində müasir
texniki avadanlıqlar quraşdırılmış,
kitabxanalar, idman zalları, fənn ka-

binələri, laboratoriyalar yaradılmış,
müasir kompüter dəstləri müəllim
və şagirdlərin ixtiyarına verilmişdir. 
     Günün reallığıdır ki, sabitlik, da-
vamlı sosial-iqtisadi islahatlar və
aparılan geniş quruculuq işləri qədim
diyarımızın bütün yaşayış məntəqə-
lərini əhatə etmişdir. Kəndlərin abad-
laşması, müasir infrastrukturun ya-
radılması, fərdi təsərrüfatların geniş-
lənməsi və məşğulluğun təmin olun-
ması insanların rahat yaşayışına imkan
verir, məskunlaşma ilbəil artır. Həyata
keçirilən tədbirlərin davamı olaraq
son illərdə Babək rayonunun Payız
kəndində də geniş abadlıq-quruculuq
işləri aparılmış, yeni məktəb binası,
kənd və xidmət mərkəzləri tikilmiş,
rahat avtomobil yolu çəkilmiş, kənd-
dəki qədim su dəyirmanı bərpa olun-
muşdur. Qürurla deyə bilərik ki, qu-
ruculuq işləri içərisində təhsilə daha
çox pay düşür, yeni təhsil müəssisələri
istifadəyə verilir.  2017-ci il sentyabrın
15-də – Bilik Günündə  Payız kən-
dində hər cür maddi-texniki baza ilə
təchiz olunan və tədrisin keyfiyyətinin
yüksəldilməsi üçün geniş imkanlar
açan yeni məktəb binasının istifadəyə
verilməsi də bu sahədə görülən işlərin
davamıdır. Üçmərtəbəli məktəbimiz
240 şagird yerlikdir. Binada 3-ü  elek-
tron lövhəli olmaqla, 13 sinif otağı,
2 laboratoriya, hərbi kabinə, şahmat
sinfi,  kompüter, müəllimlər və psi-
xoloq otaqları, kitabxana və idman
zalı fəaliyyət göstərir. Hazırda mək-
təbimizin kitabxana fondunda 1200
dərslik və 2671 bədii ədəbiyyat  vardır.
Kitabxanada Naxçıvan Muxtar Res-
publikası Ali Məclisi Sədrinin
2017-ci il 28 avqust tarixli Sərənca-
mına uyğun olaraq oxunması zəruri
olan kitablardan ibarət guşə yaradıl-
mışdır. Milli dəyərlərimizin təbliği
məqsədilə məktəbimizdə şagirdlər
tərəfindən toplanılmış və tarix fən-
lərinin tədrisində maddi mədəniyyət
nümunələri kimi nümayiş olunan
muzey də fəaliyyət göstərir.
     Kimya-biologiya və fizika labo-
ratoriyaları əyani tədris vasitələri ilə
təmin olunmuş, idman zalında və
hərbi kabinədə şagirdlərin fiziki hazır -
lığı və hərbi-vətənpərvərlik tərbiyə-

lərinin təşkili üçün lazımi şərait ya-
radılmışdır. Həmçinin internetə qo-
şulmuş kompüter otaqlarımız da  şa-
girdlərin istifadəsinə verilib. Məktəbin
açılış mərasimində Naxçıvan Muxtar
Respublikası Ali Məclisinin Sədri
demişdir: “Təhsilə, məktəb işinə qo-
yulan sərmayə gələcəyə qoyulan
sərmayədir. Əgər yaxşı mütəxəssis

və əsl vətəndaş yetişdirmək istəyiriksə,
ölkəmizin gələcəyini düşünürüksə,
onda məktəb işinə, təhsilə  həmişə
olduğu kimi, bundan sonra da xüsusi
diqqət yetirməliyik”.
    Bu il məktəbimizi bitirən iki mə-
zun ali məktəbə qəbul olub. Onlardan
biri 500-700 intervalında bal toplayıb,
3 şagird Heydər Əliyev adına Hərbi
Liseyə, 1 şagird isə Texniki Kollecə
qəbul olub. Məktəbdə yaradılan
şərait tədrisin bundan sonra da günün
tələbləri səviyyəsində qurulmasına
imkan verəcəkdir.
    Məktəblərdəki tədris prosesində
gələcəyimiz olan uşaqların hərbi-
vətənpərvərlik ruhunda böyüməsi
də daim diqqət mərkəzində saxlanılır,
“Cəsurlar”, “Şahin”, “Sərhəd” hərbi
idman və turizm oyunlarının, “Və-
tənin müdafiəsinə hazıram” çox-
növçülüyü üzrə hərbi idman oyun-
larının şəbəkəsi hər il daha da ge-
nişləndirilir. Muxtar respublikanın
orta ümumtəhsil məktəblərinin şa-
girdləri fənn olimpiadalarının res-
publika turunda iştirak edərək uğurlu
nəticələr göstərirlər. Onu da qeyd
edim ki, məktəbimizin şagirdləri
2018-2019-cu illərdə poliatlon çox-
növçülüyü üzrə Azərbaycan Res-
publikası birincisi olublar.
    Tədrisin keyfiyyətinin yüksəldil-
məsi muxtar respublikada ali mək-
təblərə qəbulun səviyyəsini  də ilbəil
artırmışdır. 2020-2021-ci tədris ili
üzrə ümumtəhsil məktəblərini Heydər
Əliyev adına Hərbi Lisey də daxil
olmaqla, 2882 məzun bitirmiş, on-
lardan 2470-i ali məktəblərə qəbul
imtahanlarında iştirak etmişdir. İm-
tahanda iştirak edən məzunlardan
1612-si ali təhsil müəssisələrinə qə-

bul olmuşdur. Muxtar respublika
üzrə 261 məzun 500-dən yuxarı bal
toplamışdır. Diyarımızda ali təhsil
müəssisələrində yaradılan müasir
infrast rukturun nəticəsidir ki, yüksək
nəticə göstərən məzunların 150-si
muxtar respublikanın ali təhsil müəs-
sisələrini seçmişdir. Dünyanın inkişaf
etmiş ölkə lərində tətbiq edilən STEAM

təlim metodu 2020-2021-ci tədris
ilindən muxtar respublikanın ümum-
təhsil məktəblərində də tətbiq olunur.
Bu məqsədlə STEAM kabinələri ya-
radılır, müəllimlər STEAM təlimlərinə
cəlb edilirlər. Yeni təhsil metodunun
tətbiqi ilə bağlı nəzərdə tutulmuş təd-
birlər haqqında Naxçıvan Muxtar Res-
publikası Ali Məclisi Sədrinin müvafiq
Sərəncamı təhsildə yeni uğurlar qa-
zanılmasına stimul olacaq. Əlbəttə,
Azərbaycanın işıqlı gələcəyi üçün və-
tənpərvər gənclərin yetişdirilməsi daha
çox müəllimlərin üzərinə düşən vəzi-
fədir. Qürurvericidir ki,  bu gün muxtar
respublikamızda fəaliyyət göstərən
müəllimlər cəmiyyətimizdə böyük
nüfuza malik olan peşə sahibləridir.
Onlara  böyük etimad göstərilir, fərq-
lənənlərin  əməyi dövlətimiz tərəfindən
yüksək qiymətləndirilir. 
    Hər il yüksək bal toplayan mə-
zunlarla Ali Məclis Sədrinin görüş-
məsi də artıq ənənəyə çevrilmişdir.
Bu isə muxtar respublikada təhsilə
göstərilən böyük qayğı kimi gənclərin
də məsuliyyət hissini artırır, onları
ölkəmizin inkişafı naminə təhsildə
daha  böyük uğurlar qazanmağa, la-
yiqli vətəndaş olmağa, müstəqilli-
yimizin, dövlətçiliyin keşiyində daha
sədaqətlə durmağa səsləyir. Nахçıvаn
Muхtаr Rеspublikаsı Аli Məclisi
Sədrinin sentyabr  ayının 9-da  tələ-
bələrlə keçirdiyi görüşdə dеdiyi kimi:

“Bu gün sizə baxarkən məsuliyyətini
dərk edən, xalqının milli dəyərlərinə
və ənənələrinə, Azərbaycançılıq ide-
yalarına sadiq olan vətənpərvər
gəncləri görür və bununla qürur
duyuruq. Vətənpərvərlik geniş məf-
humdur. Hər kəs çalışdığı sahədə
üzərinə düşən vəzifələri yaxşı icra
edirsə, deməli o, vətənpərvərdir. Tə-
ləbə-gənclər isə buna hərtərəfli
təhsil almaqla, biliklərə dərindən
yiyələnməklə, xarici dil öyrənməklə,

yeni texnologiyaları mənimsəməklə
və düzgün həyat yolu seçməklə nail
olmalıdırlar”. 
    Muхtаr rеspublikаdа təhsilə gös-
tərilən qаyğının dаvаmlı хаrаktеr
аlmаsı gənclərimizin хаrici ölkələrdə
təhsillərini davam etdirməsinə də
gеniş imkаnlаr аçır.  Bu gün yüzlərlə
gənc dünyаnın inkişаf еtmiş ölkə-
lərinin univеrsitеtlərində təhsil alır. 
     Bu gün qürurla deyə bilərik ki,
ümummilli lider Heydər Əliyevin
1969-cu ildə hakimiyyətə gəlişi ilə
bütün sahələrdə baş verən əsl intibah
Azərbaycanın bugünkü inkişafının
istinad nöqtəsidir. Ölkəmizdə, o cüm-
lədən muxtar respublikamızda təhsil
sahəsində qazanılan uğurlar bunu bir
daha təsdiqləyir. Ulu öndər harada
olmasından və yaşamasından asılı ol-
mayaraq, gənclərimizin layiqli, bilikli,
təhsilli vətəndaş kimi yetişmələrinin,
daim əsl azərbaycanlı mövqeyində
dayanmalarının vacibliyini öz çıxış-
larında dönə-dönə vurğulayırdı: “Hər
bir millətin, hər bir ölkənin gələcəyi
gənclərdir. Biz gənclərimizi nə qədər
yüksək təhsilli etsək, onların müəyyən
ixtisaslara mükəmməl yiyələnməsinə
şərait yarada bilsək, müstəqil Azər-
baycanın gələcəyi və demək, müstəqil
Azərbaycanın iqtisadiyyatının inki-
şafı, elminin inkişafı, təhsilinin in-
kişafı, insanların rifah halı o qədər
də yaxşı olacaqdır…”  

Təhsil hər bir millətin gələcəyi, müstəqil dövlətin təməli, 
dünyaya açılan pəncərədir

    Xalqımızın ümummilli lideri Heydər Əliyev xalq maarifinin, milli

təhsilin inkişafına xüsusi diqqət yetirir və bu istiqamətdə heç nəyi

əsirgəmirdi. “Hesab edirəm ki, cəmiyyət haradan olursa-olsun, nədən
olursa-olsun, kəsib təhsilə xərcləməli, gənc nəslin təhsilinə, müəllimə
kömək etməlidir. Bu, mənim prinsipial mövqeyimdir”, – deyən ulu öndər

Azərbaycanın qloballaşan dünyada layiqli yer tutması, xalqın xoş və

firavan gələcəyi üçün yeniyetmə və gənclərin təhsilinə böyük önəm verir,

onların hərtərəfli biliyə, dünyagörüşə malik vətəndaşlar kimi yetişmələri

üçün hər cür şərait yaradırdı.

    Bu gün dаvаmlı оlаrаq təhsil sаhəsində  islаhаtlаr həyаtа kеçiril-
məкdədir. Bütün bunlar bir daha əmin olmağa əsas verir ki, müasir
Azərbaycan təhsili özünün zəngin mütərəqqi ənənələrinə, milli-mənəvi
və ümumbəşəri dəyərlərə, beynəlxalq təcrübəyə əsaslanaraq daha da
inkişaf etməkdədir.

Turan MƏMMƏDLİ
Babək rayon Payız kənd tam orta məktəbinin direktoru,

Naxçıvan Muxtar Respublikası Ali Məclisinin deputatı

Azərbaycan Respublikasının Prezidenti İlham Əliyev Bakı gəmiqayırma zavodunda
“Kəlbəcər” neftdaşıyan tankerin istismara verilməsi mərasimində iştirak edib. Bu neftdaşıyan
tankerin tikintisinə “Azərbaycan Xəzər Dəniz Gəmiçiliyi” Qapalı Səhmdar Cəmiyyətinin
sifarişi ilə Bakı gəmiqayırma zavodunda 2 il əvvəl başlanılıb. Dövlətimizin başçısının
təşəbbüsü ilə tanker “Kəlbəcər” adlandırılıb.

Qeyd edək ki, Prezident İlham Əliyev bir müddət əvvəl işğaldan azad edilən Kəlbəcərdə
üçrəngli Azərbaycan bayrağını dalğalandırdı. İndi isə üçrəngli Azərbaycan bayrağı altında
beynəlxalq sularda üzəcək “Kəlbəcər” neft tankerinin istismara verilməsi mərasimində iştirak
edib. Bunun çox böyük rəmzi mənası var.

“Azərbaycan Xəzər Dəniz Gəmiçiliyi” Qapalı Səhmdar Cəmiyyətinin sədri Rauf Vəliyev
dövlətimizin başçısına görülən işlər barədə məlumat verib. Prezident İlham Əliyev tankerin
istifadəyə verilməsini bildirən rəmzi lenti kəsib. 

“Kəlbəcər” neftdaşıyan tankerinin inşası, eyni zamanda son illərdə yeni gəmilərin tikintisi
və donanmaların yenilənməsi istiqamətində həyata keçirilən genişmiqyaslı tədbirlərin tərkib
hissəsidir. Uzunluğu 141 metr, eni 16,9 metr olan “Kəlbəcər” tankerinin daimi heyəti 15
nəfərdən ibarətdir. Dedveyti – yükgötürmə qabiliyyəti 7,800 ton olan tankerdə dünyanın
aparıcı şirkətlərinin avadanlıqları quraşdırılıb. Tankerin texniki göstəriciləri, xüsusilə suya
oturumu digərləri ilə müqayisədə, maksimum yük götürməklə Xəzər hövzəsində nisbətən
dayaz limanlara daxil olmağa və Xəzərdən kənara yük daşımasına imkan yaradır.

Rəsmi xronika

     Dünən Naxçıvan Muxtar Respublikasının

Təhsil, Əmək və Əhalinin Sosial Müdafiəsi

nazirliklərinin və Ailə, Qadın və Uşaq

Problemləri üzrə Dövlət Komitəsinin birgə

təşkilatçılığı ilə 15 sentyabr – Bilik Günü

münasibətilə aztəminatlı, valideynlərini

itirmiş, sağlamlıq imkanları məhdud və

şəhid uşaqlarına məktəbli forması və dərs

ləvazimatları verilib.

    Tədbirdə Təhsil naziri Rəhman Məm-
mədov çıxış edərək bildirib ki, muxtar
respublikamızda bütün qəbildən olan uşaq-
lar hər cür dövlət qayğısı ilə əhatə olunur,
onların sağlam böyümələri, biliklərə  yi-
yələnmələri, intellektual inkişafı, milli-
mənəvi dəyərlərə sadiq, vətənpərvər gənc
kimi formalaşması diqqət mərkəzində
saxlanılır. 
    Vurğulanıb ki, Naxçıvan Muxtar Res-
publikası Ali Məclisi Sədrinin  diqqət və
qayğısı nəticəsində muxtar respublikada
Gözdən Əlillər üçün Xüsusi İbtidai Məktəb,
Distant Tədris Mərkəzi, əmək terapiyası,
audio və elektron kitabxana xidmətləri
yaradılıb, nitq problemləri olan uşaqlar
üçün defektoloji bölmə fəaliyyətə başlayıb,
təhsilin təşkili ilə əlaqədar görmə qabi-
liyyəti məhdud uşaqlar üçün brayl kurslar
təşkil edilib. Yaradılan şərait, onların vax-
taşırı zəruri ehtiyaclarının ödənilməsi sağ-
lamlıq imkanları məhdud uşaqların dövlətin
diqqət və qayğısı ilə əhatə olunduğunu
bir daha nümayiş etdirir. 
    Əmək və Əhalinin Sosial Müdafiəsi
naziri Nicat Babayev bildirib ki, Naxçıvan
Muxtar Respublikası Ali Məclisi Sədrinin
15 mart 2021-ci il tarixli Sərəncamı ilə
təsdiq edilən “2021-2025-ci illərdə Nax-
çıvan Muxtar Respublikasında sağlamlıq
imkanları məhdud uşaqların təhsili və rea-
bilitasiyası üzrə Dövlət Proqramı”nın icrası
sağlamlıq imkanları məhdud uşaqların təh-
silə cəlbinin sistemli xarakter almasına,

inklüziv və məsafədən (distant) təhsil üçün
əsaslı zəminin yaradılmasına, onların bilik
və bacarıqlarından daha səmərəli istifadə
olunmasına yeni imkanlar yaradır. Ötən
dövr ərzində, Dövlət proqramının icrası
ilə bağlı bir sıra işlər görülüb, müvafiq
kateqoriyadan olan uşaqların məktəbəqədər,
ümumtəhsil və məktəbdənkənar müəssi-
sələrə cəlbi istiqamətində kompleks təd-

birlər həyata keçirilib.
Ailə, Qadın və Uşaq Problemləri

üzrə Dövlət Komitəsinin sədri Ramilə
Seyidova çıxışında bildirib ki, muxtar
respublikada dövlət uşaq  siyasəti  uğurla
həyata  keçirilir. Diyarımızda yaşayan
bütün uşaqlar kimi valideyn himayə-
sindən məhrum, sağlamlıq imkanları
məhdud uşaqlar, şəhid, aztəminatlı və

çoxuşaqlı ailələrin uşaqları da dövlətin xüsusi
diqqət və qayğısı ilə əhatələnmişlər. Belə
ki, onların hüquqlarının qorunması, sosial
müdafiələrinin gücləndirilməsi ilə bağlı proq-
ramlar qəbul edilir və icra olunur.
    Valideynlər adından çıxış edən Turanə
Tağıyeva muxtar respublikada sosial qay-
ğıya ehtiyacı olan ailələrə göstərdiyi diqqət
və qayğıya görə Naxçıvan Muxtar Res-
publikası Ali Məclisinin Sədrinə minnət-
darlığını bildirib.
    Sonda aztəminatlı ailələrdən olan, va-
lideynlərini itirmiş və ya valideyn hima-
yəsindən məhrum olmuş məktəbli uşaqlara,
sağlamlıq imkanları məhdud şagirdlərə və
şəhid övladlarına məktəbli geyim formaları,
çanta və dərs ləvazimatları verilib.
     Qeyd edək ki, hər iki valideynini itirmiş
və ya valideyn himayəsindən məhrum olmuş
24, sağlamlıq imkanları məhdud 301, az -
təminatlı ailələrin övladlarından isə 168
nəfər və 6 şəhid övladı olmaqla, ümumilikdə,
499 məktəbli təhsil sovqatı ilə sevindiriliblər.
Həmçinin hərəkət qabiliyyətinin məhdudluğu
səbəbindən tədbirdə iştirak edə bilməyən
sağlamlıq imkanları məhdud uşaqlara təhsil
sovqatları evlərində təqdim edilib.
    Həmin gün muxtar respublikanın ra-
yonlarında da analoji tədbirlər qeyd olunan
aidiyyəti təşkilatların və rayon icra haki-
miyyətlərinin nümayəndələri tərəfindən
həyata keçirilib.

Naxçıvan Muxtar Respublikası
Təhsil Nazirliyinin mətbuat xidməti

Sosial qayğıya ehtiyacı olan uşaqlara məktəbli
forması və dərs ləvazimatları verilib

     Naxçıvan Muxtar Respublikası Qaz İstismar Xid-
mətində 2021-2022-ci illərin payız-qış mövsümünə ha-
zırlığın vəziyyəti  və qarşıda duran vəzifələrlə əlaqədar

keçirilən iclası
xidmətin rəisi Ra-
min İsmayılov
açaraq bildirib ki,
muxtar respubli-
ka üzrə təbii qaz
istehlakçılarının

1 sentyabr 2021-ci il tarixə ümumi sayı 92 064 olub.
Bunun 89 231-i əhali abonent, 2 833-ü qeyri-əhali abo-
nentdir. Cari ilin 8 ayı ərzində 830 mənzil (ev) və
müxtəlif təyinatlı obyektlər qazlaşdırılıb. Payız-qış möv-
sümündə təbii qaza olan tələbatın artması ilə əlaqədar
qaz nəqli sisteminin daha artıq yüklənməsi nəzərə
alınaraq magistral qaz kəmərləri üzərində quraşdırılan
qazpaylayıcı stansiyalarda sutka ərzində qaz nəqlinin
texnoloji rejimi və qaz sərfi nəzarətdə saxlanılır.
    Diqqətə çatdırılıb ki, qazpaylayıcı stansiyalarda
avadanlıqlara texniki xidmət işləri qrafik üzrə təşkil
edilir, qurğuların daxili və xarici müayinəsi aparılır,
avadanlıqlar təmizlənir, cihazların göstəriciləri və
müayinələrin nəticələrinin qeydiyyatı diqqətdə sax-
lanılır. Təbii qazın mexaniki qarışıqlardan təmiz-
lənməsi üçün tətbiq olunan qaztəmizləyici separator
və süzgəclərə, təzyiq tənzimləyicilərinə, qaz sərfini
ölçən cihazlara və digər texnoloji avadanlıqlara
texniki xidmət göstərilir, sıradan çıxmış detal və
hissələr yenisi ilə əvəz olunur. 
    Qeyd olunub ki, təbii qaz nəqlinin soyuq hava
şəraitinə uyğun texnoloji rejimdə həyata keçirilməsi
təmin edilib, qazpaylayıcı stansiyalarda qış aylarında
texnoloji avadanlıqların və nəzarət-ölçü cihazlarının
aşağı temperaturda donmasının qarşısını almaq məq-
sədilə qaz qızdırıcı qurğulara xüsusi texniki xidmət
göstərilib.
    Vurğulanıb ki, cari ilin 8 ayında əhali qrupdan
olan abonentlərin mexaniki qaz sayğaclarının kənar
müdaxilələrdən qorunması üçün 110 mühafizə qutusu
quraşdırılıb. Naxçıvan şəhərində mexaniki qaz say-
ğaclarının smartkarttipli qaz sayğacları ilə əvəz
olunması istiqamətində işlər davam etdirilib. 
     Sonda çıxışlar dinlənilib. 

Xəbərlər şöbəsi

Payız-qış mövsümünə hazırlıqla bağlı iclas

    Düdəngə kənd sakini, Naxçıvan Muxtar
Respublikası Ailə Təsərrüfatları İctimai
Birliyinin sədri, torpaq mülkiyyətçisi Mü-
bariz Şirəliyevlə söhbətimizdə bildirdi  ki,
ötən illər ərzində qəbul olunan mühüm
sərəncamların uğurlu icrası nəticəsində
yaranan münbit şərait  Şərurda  da kartof-
çuluqla məşğul olan torpaq mülkiyyətçiləri
qarşısında geniş üfüqlər açıb, bu sahənin
inkişafına yeni stimul verib. Nəzərə alsaq
ki, çörəkdən sonra kartof ən çox istifadə
olunan ərzaq məhsuludur, onda bu sahənin
dinamik inkişafının necə böyük əhəmiyyət
kəsb etdiyini təsəvvür etmək o qədər də
çətin deyil. Əhalinin ərzaq təhlükəsizliyi
baxımından da bu, olduqca vacibdir. Hər
il olduğu kimi, cari ildə də rayonun Cəlil-
kənd, Düdəngə, Xanlıqlar, Çərçiboğan  və
Ələkli kəndlərində kartof əkininə daha
geniş yer verilib. 
    Mübariz Şirəliyev qeyd edir ki, təsər-
rüfat suyuna olan tələbatın ödənilməsi,
torpaq mülkiyyətçilərinin güzəştli şərtlərlə
kredit, texnika və avadanlıqlarla təmin
olunması muxtar respublikada kənd tə-
sərrüfatının inkişafına geniş imkanlar
açıb. Həmçinin muxtar respublikada ya-
radılmış toxumçuluq təsərrüfatları, soyu-
ducu anbarların istifadəyə verilməsi məhsul
bolluğunun yaradılmasında mühüm rol
oynayır. Bunun nəticəsidir ki, kartofa
olan tələbat da artıq daxili imkanlar he-
sabına ödənilir. 
    Bu bitkinin əkilib-becərilməsində zən-
gin təcrübəyə malik olanlardan biri də
rayonun Cəlilkənd sakini Məhəmməd Ta-
ğıyevdir. 

    Müsahibim deyir ki, uzun illərdir,
kartofçuluqla məşğuldur. Bu il 20
hektara yaxın sahədə yazlıq kartof
əkib. Zəhmət adamı onu da bildirir
ki, kartof əkini üçün torpağın və tex-
nikanın hazırlanması işləri, əsasən,
payız aylarında həyata keçirilir.  Bit-
kinin toxumu əkiləndən sonra herbi-
sidlərdən istifadə edilir, bütün işlər
texnikalar vasitəsilə həyata keçirilir.
Artıq torpaq mülkiyyətçiləri bir neçə ildir
ki, kartof əkinini açıq sahələrlə yanaşı,
istixana şəraitində də həyata keçirməyə
başlayıblar. 

    Məhəmməd Tağıyev onu da deyir ki,
burada  diqqət yetirilən məsələlərdən biri
də yüksək reproduksiyalı toxumla təchizat
məsələsidir. Artıq bu məsələ də öz həllini
tapıb. Muxtar respublikada yaradılan to-
xumçuluq təsərrüfatları bu işdə kartofçu-
luqla məşğul olanlara yaxından köməklik
göstərirlər. Əkinçilikdə əsas məsələlərdən
biri də keyfiyyətli toxumla bərabər güb-
rələrdən də istifadə etməkdir. Bu işdə də
kəndlinin ən yaxın köməkçisi dövlətimizdir.
İllər öncə məhsulu saxlamaq çətinliyi ya-

ranır və min bir əziyyətlə topladığımız
məhsul zay olurdu. Rayonumuzun bir çox
kəndində soyuducu anbarların istifadəyə
verilməsi işimizi xeyli asanlaşdırıb. 
    Rayonun Sərxanlı kənd sakini Vəli Za-
manov Cəlilkənd, Mahmudkənd və Çər-
çiboğanda, ümumilikdə, 15 hektar yazlıq

kartof əkini aparıb. O deyir ki,  əkin sahə-
lərinin genişləndirilməsi üçün təsərrüfat
suyuna olan tələbatın ödənilməsi, qapalı
suvarma şəbəkələrinin qurulması, güzəştli

şərtlərlə kredit, texnika və avadan-
lıqlarla təmin olunması hesabına kar-
tofçuluğa olan maraq xeyli artıb.
Müsahibim deyir ki, sahələrdə su-
varma çiləmə üsulu ilə aparılır. Onu
da bildirir ki, bu üsuldan istifadə et-
dikdən sonra məhsuldarlığın artdığını
müşahidə edib və bütün əkin sahələ-
rində bu sistemi yaratmaq qərarına
gəlib. Dövlətimizin yaratdığı şəraitdən
istifadə edən təsərrüfatçı yaxın vaxt-

larda “Naxçıvan Aqrolizinq” Açıq Səhmdar
Cəmiyyətindən digər əkin sahələri üçün
də suvarma şəbəkəsi satın alıb.
    Müsahibimlə söhbətdən belə qənaətə
gəlmək olar ki, zəhmət çəkən hər kəs yaxşı
yaşaya, dolana bilər. Belə bir el misalı var:
torpaqda izin olsun ki, süfrədə üzün olsun.
Çünki torpaq adamı naümid buraxmaz. Və
ən əsası torpaq bu gün min bir zəhmətlə
onun nazını çəkən, ona ürəkdən bağlananlar
üçün ən yaxşı iş yerinə çevrilib.

- Ramiyyə ƏKBƏROVA

Torpaq çörəyi, insan isə əməyi ilə xar olmaz

    Muxtar respublikamızın ən böyük bölgələrindən biri olan Şərur rayonunun
kənd  adamları kartofçuluqda zəngin təcrübə qazanıblar. Onlar hərtərəfli dövlət
qayğısından və qazandıqları təcrübədən səmərəli istifadə edərək hər il uğurlu
nəticələrə nail olurlar. Bu cəhətdən cari il də tarlalar vaxtlı-vaxtında və yüksək aq-
rotexniki səviyyədə becərildiyindən torpaq mülkiyyətçiləri bol məhsula sahib olublar.
Ötən günlərdə torpağa baş əyən insanlarla elə iş başındaca, əkin sahələrində
görüşüb, həmsöhbət olduq. 

    AMEA Naxçıvan Bölməsində muxtar res-

publika ərazisində aparılan arxeoloji eks-

pedisiyaların yekunlarına həsr olunmuş

tədbir keçirilib.

    Tədbiri giriş sözü ilə açan bölmənin sədri,
akademik İsmayıl Hacıyev bildirib ki, cari
ildə AMEA-nın Arxeologiya və Etnoqrafiya
İnstitutu, Naxçıvan Bölməsi əməkdaşlarının
və Fransadan gəlmiş arxeoloqların iştirakı
ilə biri beynəlxalq olmaqla, iki arxeoloji
ekspedisiya həyata keçirilib. Azərbaycan-
Fransa beynəlxalq arxeoloji ekspedisiyası Uçan
Ağıl yaşayış yerində 2015-ci ildən başlayaraq
AMEA-nın müxbir üzvü Vəli Baxşəliyev və
dosent Catherine Marronun rəhbərliyi ilə arxeoloji
araşdırmalara başlayıb. Xaraba Gilan arxeoloji
ekspedisiyası isə 2004-cü ildən tədqiqat aparır.
Akademik hər iki ekspedisiyanın Naxçıvan Muxtar
Respublikası ərazisindəki qədim yaşayış yerlərinin
öyrənilməsində, Naxçıvanın tarix və mədəniyyəti
ilə bağlı bir sıra əhəmiyyətli faktların aşkara çı-
xarılmasındakı mühüm rolundan bəhs edib.
    Bölmənin Tarix, Etnoqrafiya və Arxeologiya
İnstitutunun şöbə müdiri, AMEA-nın müxbir
üzvü Vəli Baxşəliyev çıxışında bildirib ki, Azər-
baycan-Fransa beynəlxalq ekspedisiyası 2015-ci
ildən Uçan Ağıl yaşayış yerində tədqiqatları
davam etdirir. Cari ildə Eneolit dövrünün erkən
və orta mərhələsini əks etdirən bu abidədə aparılan
tədqiqatların əsas məqsədi yaşayış yerində Neolit
təbəqəsinin varlığını təsbit etmək, Kültəpə mə-
dəniyyəti ilə Uçan Ağıl mədəniyyəti arasındakı
əlaqələri müəyyənləşdirməkdir. Bununla yanaşı,
köçmə maldarlığının formalaşması prosesinin,
insanların ətraf aləmlə tanışlığının öyrənilməsi,
iqtisadi-mədəni əlaqələrin istiqamətinin müəy-
yənləşdirilməsi, yaşayış evlərinin formasının və
əcdadlarımızın həyat tərzinin əsas xüsusiyyətlərinin
dəqiqləşdirilməsi də ekspedisiyanın mühüm məq-
sədlərindəndir. Uçan Ağıl yaşayış yeri ilə bağlı
məlumat verən alim qeyd edib ki, ərazidəki kur-
qanların tədqiqi ilə Kür-Araz mədəniyyətinə aid
azsaylı keramika məmulatları aşkar olunub. Uçan
Ağılda aşkar edilən sadə boyalı, boyalı naxışlı
keramika nümunələri Kültəpə mədəniyyətinin
davamıdır.
    Çıxışda Naxçıvanın qədim Neolit yaşayış
yerlərindən biri olan Osmantəpədə aparılan ar-
xeoloji tədqiqatlar və əldə olunan elmi yenilik-
lərdən də bəhs edilib. Vurğulanıb ki, aşkar olunan
yeni arxeoloji materiallara əsasən bu yaşayış

yerinin tarixinin eramızdan əvvəl VI minilliyə
aid olduğu artıq sübuta yetirilib. Tapılan əmək
alətləri qalıqlarının mikroskopik analizi onların
qədimdə hansı məqsədlərlə istifadəsini öyrənməyə
imkan verir. Naxçıvanın qədim və zəngin mə-
dəniyyəti ilə bağlı əldə olunan yeniliklər tanınmış
beynəlxalq jurnallarda dərc olunaraq dünya elmi
dövriyyəsinə daxil edilir.
    Naxçıvanda olmaqdan məmnunluğunu ifadə
edən dosent Catherine Marro çıxış edərək bildirib
ki, Cənubi Qafqazda köçmə maldarlıq ilə bağlı
çox az sayda yaşayış yeri mövcuddur. Bu abi-
dələrdən ikisinin Naxçıvan Muxtar Respublikası
ərazisində yerləşməsi bölgənin qədimliyi və mü-
hüm coğrafi-strateji mövqeyi ilə bağlıdır. 
    Xaraba Gilan arxeoloji ekspedisiyasının
rəhbəri, dosent Bəhlul İbrahimli tədbirdə 2021-ci
ildə aparılan arxeoloji tədqiqatların əsas nəticələri
haqqında məlumat verib. Diqqətə çatdırılıb ki,
qazıntıların əsas məqsədi Plovdağ ətrafındakı
qədim abidələrin hansı xronoloji ardıcıllıqla yer-
ləşdiyini müəyyənləşdirmək və yaşayış yerinin
son dövrlərinə aid abidələrin xarakterini öyrən-
məkdən ibarətdir. Qeyd edilib ki, yeni arxeoloji
tapıntılar sayəsində Plovdağ arxeoloji abidələr
kompleksinin Erkən Dəmir dövrünü də əhatə
etməsi ilə bağlı elmi əsaslar vardır.
    Ekspedisiyaların nəticələri ilə bağlı dinləyiciləri
maraqlandıran suallar cavablandırılıb. Diqqətə
çatdırılıb ki, hər iki ekspedisiyanın uğurlu fəa-
liyyəti Naxçıvanın zəngin tarixinin, burada möv-
cud olmuş qədim mədəniyyətlərin öyrənilməsi
və dünya elmi ictimaiyyətinə çatdırılması baxı-
mından müstəsna əhəmiyyətə malikdir. 
    Sonda təqiqatçılar onlara göstərilən diqqət
və yaradılan hərtərəfli şərait üçün Naxçıvan
Muxtar Respublikası Ali Məclisinin Sədri cənab
Vasif Talıbova minnətdarlıq ifadə ediblər.

AMEA Naxçıvan Bölməsinin 
mətbuat xidməti

Arxeoloji ekspedisiyaların yekunlarına 
həsr olunmuş tədbir

    Naxçıvan Muxtar Respublikası
Səhiyyə Nazirliyinin dəvətilə yük-
səkixtisaslı həkimlərin muxtar res-
publikamıza gətirilməsi və aztəmi-
natlı ailələrdən olan xəstələrin başqa
ünvanlara üz tutmadan müayinəsinin
və cərrahiyyə əməliyyatlarının icrası
cari ildə də davam etdirilir. Belə
ki, cari ilin ötən dövründə muxtar
respublikada fəaliyyət göstərən yük-
səkixtisaslı kardiovaskulyar cərrah
Firdovsi Hüseynov, anestezioloq-
reanimatoloq Niyaməddin Seyidov,
neyrocərrah Vüqar Verdiyev, trav-
matoloq-ortoped, tibb elmləri na-
mizədi İsmixan Məmiyev, LOR hə-
kimi Rauf Qəribov, neyrocərrah,
tibb elmləri üzrə fəlsəfə doktoru
Fərid Qaralov, travmatoloq Elvin
Əsədov, kardioreanimatoloq Elçin
Abdullayev, ginekoloq Rəşad Məm-
mədov, oftalmoloq-cərrah Məhəm-
məd Vəliyev və başqalarının Nax-
çıvan Diaqnostika Müalicə Mərkəzi
ilə qarşılıqlı əməkdaşlığı bu mər-
kəzin həkim və orta tibb heyəti ilə
Naxçıvan səhiyyəsində bir neçə ilkə
imza atılıb. Əvvəllər belə mürəkkəb
cərrahi əməliyyatlar üçün başqa ün-
vanlara üz tutan xəstələr doğma
Naxçıvanda şəfa tapıblar. Onlar
üzərində aparılan bir sıra cərrahi
əməliyyatlar isə Naxçıvan səhiyyəsi
üçün ilkdir, yenidir.
    Avqust ayında “Naxçıvan Diaq-
nostika Müalicə Mərkəzi” PHŞ-də
uğurla yerinə yetirilən əməliyyatlar
sırasına bir yenisi də əlavə olunub.
Babək rayonunun Zeynəddin kənd
sakini Mənsur İbrahimovun yuxu
arteriyalarının kontrastlı KT angi-
oqrafiya müayinəsində sol daxili
yuxu arteriyasında 90 faiz daralma
aşkar edilib. Xəstənin tac arteriya-
larında daralmaların ciddi olduğu
və yuxu arteriyasındakı darlığın
ciddiyyəti nəzərə alınaraq xəstəyə
eyni seansda aorta koronar şuntlama
və sol tərəfli carotid endarterekto-
miya əməliyyatları icra olunması
qərarlaşdırılıb. Avqustun 10-da Fir-
dovsi Hüseynov və komandası tə-
rəfindən əməliyyatlar müvəffəqiy-
yətlə icra olunub. 
    Kəskin miokard infarktı ilə mər-
kəzə müraciət etmiş 58 yaşlı Səriyyə
Əhmədovada təcili angioqrafiya nə-
ticəsində ektazik, yəni genişlənmiş
tac ana damarın tamamilə trombla
tutulması aşkar edilib. Ənənəvi me-
todlarla balon müdaxiləsi və trom-
bolitik damarların tətbiqinə bax-
mayaraq müsbət nəticə əldə olun-
mayıb. Xəstənin damarı normadan
6 dəfə geniş idi. Böyük damarlardakı
trombu əritmək üçün tətbiq edilən
kateterlə gücləndirilmiş ultrasəs dal-
ğaları trombolizis bu xəstəyə uyğun
olduğu üçün muxtar respublika sə-
hiyyəsində ilk dəfə tac arteriyasına
tətbiqi ilə uğurlu nəticə əldə edilib.
Saatlarla davam edən müalicədən
sonra damarlara təkrar angioqrafiya
ilə baxılıb və tromb ilə tutulmuş
damarların tamamilə açıldığı müəy-
yənləşdirilib.
    Digər bir əməliyyatda isə aorta
qapağının darlığı ilə ürəyin atım
fraksiyası 25 faiz olan 79 yaşlı xəs-
tədə narkoz verilmədən, döş qəfəsi

açılmadan, bud arteriyasından gi-
rilərək, kateter ilə aorta qapağının
yerləşdirilməsi həyata keçirilib.
    Əksər hallarda təcili təxirəsa-
lınmaz əməliyyatlar aparmaq yerli
mütəxəssislərin öhdəsinə düşür. İş
vaxtından sonra ağır vəziyyətdə
mərkəzə gətirilən Kəngərli rayo-
nunun Qıvraq qəsəbə sakini İsmayıl
Hüseynəliyevdə kəskin miokard
infarktı müşahidə olunub. Onun
həyatı üçün təhlükə yarandığından
stent implantasiyasına zərurət ya-
ranıb. Belə mürəkkəb əməliyyatlar
vaxtilə Bakı şəhərindən gəlmiş yük-
səkixtisaslı kardioloq-cərrahlar tə-
rəfindən həyata keçirilirdi. Muxtar
respublikamızda səhiyyənin inki-
şafına göstərilən hərtərəfli dövlət
qayğısının nəticəsidir ki, mərkəzin
kardioloq-angioqrafı Nail Mehba-
lıyev yüksəkixtisaslı kardioloq-cər-
rahlarla onlarla belə xəstəni həyata
qaytarıb. Odur ki, vaxt itirmədən
işə başladı...
    ...Bir neçə saat davam edən əmə-
liyyatdan sonra, nəhayət, əməliyyat
bölməsinin qapısı açıldı. Gənc hə-
kimin üzü gülürdü. Onun sevinc
dolu çöhrəsi xəstənin həyatının xilas
edildiyindən xəbər verirdi. Vaxtında
antiaritmik müdaxilə və təcili ko-
ronar angioqrafiya, ardınca stent

implantasiyası ilə xəstənin miokard
infarktı keçirməsinə səbəb olan sağ
koronar arteriyanın yüz faiz tutul-
ması tamamilə açılıb.
     Avqustun 26-da sol kürək nahi-
yəsində qanaxmadan təcili olaraq
Naxçıvan Diaqnostika Müalicə Mər-
kəzinə müraciət edən Şərur rayonunun
Vərməziyar kənd sakini İlkanə Əli-
yeva cərrahi müdaxiləyə məruz qalıb.
Müvafiq hazırlıqlardan bir gün sonra
mərkəzin cərrahları Nazim İbrahimov
və İsa Abdullayev tərəfindən qabır-
ğaarası damarların bağlanması, döş
boşluğunun drenajlanması əməliy-
yatları icra olunub. Zədələnmiş 9-cu
qabırğa rezeksiya edilib, qanayan
damarlar endoklips vasitəsilə klips-
lənib, homeostaz bərpa edilib.
    Xarici ölkələrin birində tanınmış
həkim-cərrahın ölüm riski yüksək
olduğuna görə əməliyyatından im-
tina etdiyi 80 yaşlı xəstə Naxçıvan
Diaqnostika Müalicə Mərkəzinin
həkim-cərrahı Nazim İbrahimov tə-
rəfindən aparılan tibbi əməliyyat
nəticəsində sağlamlığına qovuşub.
Xəstə üzərində aparılan öd kisəsinin
xaric edilməsi (xolesistektomiya)
və göbək yırtığının bərpası əmə-
liyyatı 1 saat 10 dəqiqə davam edib
və uğurla başa çatıb. Əməliyyatdan
sonra xəstənin vəziyyəti ağır və
stabil olaraq qiymətləndirilib. Bu
yaşda olan xəstələrin əməliyyatında
istər cərrahi, istərsə də anestezioloji

hazırlıq və yüksək peşəkarlıq əsas
amillərdəndir. Ciddi risk amilini
diqqətə alan həkim-cərrah dünyada
aparılan əməliyyatlara və tibbi ye-
niliklərə dair ən müasir protokolu
tətbiq etməklə uğurlu nəticəyə nail
ola bilib. 
    Səkkizyaşlı Songül Nağızadə
Babək rayonunun Nehrəm qəsəbə
sakinidir. Atası Məzahir ürək qüsurlu
övladını Diaqnostika Müalicə Mər-
kəzinə gətirəndə Songüldə nəfəsal-
ma anbaan ağırlaşırdı. 
    Xəstə müəssisənin Kardiocərra-
hiyyə şöbəsinə yerləşdirilib. Müa-
yinələr ürəyin ciddi şəkildə geniş-
ləndiyini və ürək çatışmazlığı əla-
mətləri olduğunu aşkara çıxarıb.

Aparılan müayinələrin nəticəsinə
görə xəstəyə qulaqcıqlararası çəpər
defekti diaqnozu qoyulub, yüksək -
ixtisaslı kardiovaskulyar cərrah Fir-
dovsi Hüseynov və kardiocərrahiyyə
tibb heyəti tərəfindən açıq ürək
əməliyyatı aparılıb. Xəstənin əmə-
liyyatı uğurla başa çatdırılıb və mü-
vafiq tövsiyələrlə ambulator medi-
kamentoz müalicə fonunda yaxşı-
laşma ilə təxliyyə olunub.
    Ötən ay avqustun 11-də döş sü-
müyü arxasında sıxılma, göynəmə,
yanma hissi, sol qola və çiyinə ötü-
rülən ağrılar və ürək döyüntüləri
şikayətləri ilə Diaqnostika Müalicə
Mərkəzinə üz tutan Ordubad rayo-
nunun Kələntər kənd sakini Məm-
məd Məmmədəliyev həkim Firdovsi
Hüseynov və komandası tərəfindən
müayinələrə götürüldü. Aparılan
kompleks müayinələrə əsasən ona
ürəyin işemik xəstəliyi, gərginlik
stenokardiyası diaqnozu qoyuldu.
Bir gün sonrakı müayinədə isə gö-
türülmüş polimer zəncirvari testin
nəticəsi pozitiv çıxdı. Xəstənin bun-
dan sonrakı dövrdə anestezioloq-
reanimotoloq Elçin Abdullayevin
nəzarəti altında aparılmış müalicənin
effektivliyi nəticəsində vəziyyəti

stabilləşdi. Təkrar testin nəticəsi
neqativ göstərirdi. 
    Günümüzdə fəqərəarası disk yır-
tıqları, baş beyin travmaları, onur-
ğanın bütün şöbələrinin (boyun, döş,
bel) degenerativ xəstəlikləri, onurğa
kanalı stenozları və sair xəstəliklər
çox geniş yayılıb. Odur ki, Naxçıvan
Diaqnostika Müalicə Mərkəzinə də-
vət olunmuş Vüqar Verdiyev tərə-
findən neyrocərrahiyyə əməliyyat-
larının icrasına başlanılıb. Vüqar
həkim avqustun 15-də xəstə üzərində
onurğa kanalından yad cismin xaric
edilməsi, sərt qişanın fassiya qrefti
ilə təmiri cərrahi əməliyyatları aparıb.
Əməliyyatdan sonrakı dövr ağırlaş-
masız keçib və xəstə avqustun 30-da
evə yazılıb. Onu, xüsusilə qeyd et-
mək lazımdır ki, mərkəzə daxil olar-
kən sağ aşağı ətrafda hərəkət məh-
dudiyyətindən yeriyə bilməyən xəstə
əməliyyatdan sonra bu şəfa ocağını
normal yerişlə tərk edib. 
    Tibb müəssisəsində ötən 4 ay
ərzində aralarında Qarabağ müha-
ribəsi iştirakçıları da olmaqla, 12
xəstə üzərində bel, boyun disk yır-
tıqlarının xaric edilməsi, implant
yerləşdirilməsi, fəqərə sınıqlarının
və sürüşmələrinin vida və rod sis-
temi ilə arxa fiksasiyası əməliyyatları
icra olunub. Əməliyyatlardan son-
rakı dövrlər ağırlaşmasız keçib, xəs-
tələr tam sağalma ilə evə yazılıb. 
    Yüksəkixtisaslı həkim-oftalmo-

loq Məhəmməd Vəliyev də muxtar
respublika səhiyyəsi üzrə bir ilkə
imza atıb. O bu il iyulun 4-dən av-
qustun 4-dək “Embrace Relief”
proqramı çərçivəsində Mali Res-
publikasında tibbi humanitar aksi-
yada iştirak edib. Aksiya zamanı
1000 nəfər Mali Respublikası və-
təndaşı tibbi müayinədən keçirilib,
200 nəfərdə göz kataraktası zamanı
büllura protezin taxılması, 10 nə-
fərdə pterigiumun xaric edilməsi,
1 nəfərdə ptoz, 1 nəfərdə isə oftal-
mik kist əməliyyatı icra olunub.
Bununla yanaşı, 160 saat fakoe-
mulsifikasiya əməliyyatı texnikası,
60 saat pterigiumun xaric edilməsi
əməliyyatı texnikası yerli həkimlərə

tədris olunub, həmçinin fəsadlaşmış
katarakta əməliyyatlarında görmə
funksiyasının bərpası əməliyyatı
aksiyaya qoşulan digər həkimlərə
izah edilib.
   Məhəmməd həkim nəinki xarici

dövlətlərdə, həmçinin muxtar res-
publikamızda da bu günədək icra
olunmayan bir çox əməliyyatları
yerinə yetirir. Babək rayonunun Si-
rab kənd sakini Rüqəyyə Əsgərova
uşaq yaşlarında İran İslam Respub-
likasında ekzotropiya (gözlərin xa-
ricə doğru sapması) əməliyyatından
sonra sağalmadığından Məhəmməd
həkimə müraciət edib. Diaqnostika
Müalicə Mərkəzində icra olunan

təkrar əməliyyatla yüksək nəticə
alınıb, gözlərdəki çəplik tam aradan
qaldırılıb. 
    Daha bir yüksəkixtisaslı həkim,
neyrocərrah Vüqar Verdiyev də
Naxçıvan Diaqnostika Müalicə Mər-
kəzində ilklərə imza atmağa davam
edir. Hərəkət məhdudluğundan şi-
kayətlənmə ilə mərkəzə gətirilən
Naxçıvan şəhərinin Qaraçuq kənd
sakini,1960-cı il təvəllüdlü Heydər
Yusifov mərkəzdə klinik, anamnes-
tik, instrumental və laborator müa-
yinələrdən keçirilib və xəstədə fə-
qərə cisminin kompression sınığı
olduğu aşkarlanıb. Vüqar Verdiyev
və mərkəzin tibb heyəti tərəfindən
bilateral transpedikulyar fiksasiya,
total laminektomiya ilə dekompres-
siya əməliyyatı aparılıb. Əməliy-
yatdan sonrakı dövr ağırlaşmasız

keçib və xəstə sonrakı müayinə və
müalicə üçün evə yazılıb. 
    Ordubad rayonunun Nüsnüs kən-
dindən Əşrəf Əsgərov döş sümüyü
arxasında sıxılma, göynəmə, yanma
hissi, sol qola və çiyinə ötürülən
ağrılar və ürək döyüntülərindən əziy-
yət çəkib. Son günlərdə isə ağrıları
artdığından koronar angioqrafiya
müayinəsi alıb. Mərkəzdə aparılan
müvafiq müayinələr nəticəsində
onda, həmçinin hipertoniya, şəkərli
diabet və onun ağırlaşmaları müşa-
hidə edilib. Bütün müayinələrə əsa-
sən xəstəyə ürəyin işemik xəstəliyi,
gərginlik stenokardiyası diaqnozu
qoyulub. Firdovsi Hüseynov və tibbi
heyət tərəfindən 3 damarında aorta

koronar şuntlama əməliyyatı aparılıb. 
    Mərkəzə ünvanlanan minnətdar-
lıq məktubları arasında Bakı şəhər
sakini Əpoş Vəliyevin yazdıqları
da diqqətimi çəkdi. O yazır ki, ana-
mın (Vətən müharibəsində şəhid
olan mayor Vüsal Vəliyevin anası)
müalicəsi üçün Bakıdan Naxçıvana
gəlməli oldum. Anju və stent qo-
yulması üçün hələ bir il əvvəl ma-
raqlandığım Bakıdakı xəstəxana-
lardan bir neçəsi 5 min manata
yaxın ödəniş istəmişdi. Ona görə
də Naxçıvana xəstəxana xərcləri
üçün hazırlıqlı gəlmişdim. Öncə
Şərur Rayon Mərkəzi Xəstəxanasına
getdik. Bir neçə dəqiqə ərzində
tibbi xidmətə göndəriş vərəqəsi ya-
zıldı və Naxçıvan şəhərindəki Di-
aqnostika Müalicə Mərkəzinə gön-
dərildik. Burada icbari tibbi sığor-
taya görə bütün analizlər, EXO,
EKQ, rentgen müayinəsi, anju, stent
qoyulması və digər tələb olunan
bütün prosedurlar ödənişsiz aparıldı.
Anama lazım olan bütün müayinələr
dərhal həyata keçirildi və müalicəsi
üçün təxirəsalınmaz prosedurlar
başlanıldı. Maraqlıdır ki, xəstəxa-
naya girəndən çıxanacan bir manat
da olsa, ödəniş tələb edilmədi. Təəc-
cüb içərisindəydim. Halbuki, Bakıda
eyni prosedur üçün ən azından 4-5 min
manat ödəməli olacaqdım. Həm də
təkcə şəhid ailələri deyil, Naxçıvan
qeydiyyatı olan hər kəs icbari tibbi
sığortadan yararlana bilir. 
    Mərkəzin baş həkimi Nihad Se-
yidov bildirir ki, biz həkimlərin ən
ümdə borcu insanlara tibbi xidmət
göstərmək, onların sağlamlığının
keşiyində dayanmaqdır. Bu işdə
dövlətimizə arxalanırıq. Çünki sosial
siyasətin tərkib hissəsi olan səhiyyə
sahəsində aparılan islahatlar, qoyulan
investisiyalar bir məqsədə xidmət
edir: insanlar sağlam olsunlar, onlara
ən yüksək səviyyəli tibbi xidmət
göstərə bilək. 

    Əlbəttə, muxtar respublikamızın səhiyyə müəssisələrində aparılan

genişmiqyaslı quruculuq işləri, xəstəxanaların tikilərək və ya yenidən

qurularaq istifadəyə verilməsi, onların ən müasir avadanlıqlarla təchiz

edilməsi kardiocərrahiyyə sahəsində ixtisaslı gənc kadrların da yetişməsinə

stimul olub. Səhiyyə sahəsində kadr təminatının təkmilləşdirilməsi ən

vacib məsələ kimi diqqət mərkəzində saxlanılır, tibb mütəxəssislərinin

bilik və bacarıqlarının daim yüksəldilməsi üçün müvafiq mexanizmlər

yaradılır, o cümlədən xarici ölkələrdə təlimlər təşkil edilir. Praktik tibb

və ya əczaçılıq fəaliyyəti ilə məşğul olan şəxslərin sertifikasiyasının

aparılması, səhiyyə işçilərinin müasir elmi biliklərinin artırılması üçün

müxtəlif profilli elmi-praktik seminar və konfransların təşkili diqqət

mərkəzində saxlanılır. Həyata keçirilən tədbirlərin bəhrələri göz qaba-

ğındadır. Bütün bunlar əhalinin sağlamlığının qorunmasına göstərilən

dövlət qayğısının parlaq təzahürü, Naxçıvan səhiyyəsinin uğurlarıdır.

Hüseyn ƏSGƏROV

    Son illər “Naxçıvan Diaqnostika Müalicə Mərkəzi” publik hüquqi
şəxsin maddi-texniki bazasının möhkəmləndirilməsi, müasir tibbi ava-
danlıq, aparat və cihazların alınıb qurulması ümumi cərrahi, ginekoloji,
uroloji, travmatoloji, ortopedik, oftalmoloji, neyrocərrahi, plastik
cərrahi və burun-qulaq-boğaz əməliyyatlarının kəmiyyət və keyfiyyət
göstəricilərinə öz müsbət təsirini göstərir. Naxçıvanda ilk dəfə böyrək
köçürülməsi, qastrektomiya əməliyyatının aparılması, yemək borusunun
stentləşdirilməsi və plastikası, süni oynaq köçürülməsi, kardiostimul-
yatorların qoyulması, diafraqmal yırtıqların bərpasının uğurla həyata
keçirilməsi səhiyyədə uğurlu islahatların nəticəsidir. 

Səhiyyə

Naxçıvan Diaqnostika Müalicə Mərkəzində
ilklərə imza atılır

    Muxtar respublika ərazisində eko-

loji tarazlığın qorunması, əlverişli

ekoloji mühitin yaradılması, insan-

ların sağlam ətraf mühitdə yaşama-

sının təmin olunması məqsədilə so-

sial-ekoloji siyasət davam etdirilir. 

    Bunun ifadəsidir ki, avqust ayında
ətraf mühitin mühafizəsi, qanunsuz
ov edilməsi, meşə fondu torpaqla-
rından qanunsuz istifadə, ətraf mühitə
atılan tullantıların normadan artıq
olması hallarına qarşı mübarizə apa-
rılması məqsədilə 17 yoxlama-reyd
keçirilmişdir. Bu sahədə 5 inzibati
xəta qeydə alınmış və qanunauyğun
tədbir görülmüşdür. Ordubad rayo-
nunun Tivi kəndində ətraf kəndlərin
də nümayəndələrinin iştirakı ilə əhali
arasında ekoloji hüquqi maariflən-
dirmə tədbiri keçirilmişdir. Maarif-
ləndirmə tədbirlərində ətraf mühitin
mühafizəsi, brokonyerlik hallarına
qarşı birgə mübarizə, yaşıllıqların
artırılması, çay vadilərinin, suların
qorunması və ailə təsərrüfatlarının
inkişaf etdirilməsində yabanı meyvə,
dərman bitkilərindən səmərəli istifadə
yolları, eləcə də torpaqların mün-
bitliyinin qorunması haqqında mü-
zakirələr aparılmışdır.
    Ay ərzində Naxçıvan şəhəri, Or-
dubad, Şərur, Babək, Kəngərli, Culfa
və Sədərək rayonlarının 26-dan çox
yaşayış məntəqəsi ərazisində moni-
torinqlər aparılmışdır. Monitorinqlər
zamanı su mühiti, məişət, tibbi və
bərk tullantıların idarə olunması,

həmçinin yaşıllıqların mövcud və-
ziyyəti öyrənilmişdir. Monitorinqlər
zamanı müəyyən çatışmazlıqlar da
aşkar edilmişdir. Mövcud çatışmaz-
lıqların aradan qaldırılması üçün ic-
rası məcburi tapşırıqlar verilmişdir.

    Sədərək Rayon Su Monitorinq
Laboratoriyasında avqust ayı ərzində
Araz çayının muxtar respublika əra-
zisinə daxil olan hissəsindən və Sə-
dərək rayonu ərazisindən keçən “Şir
arxı”ndan, Arpaçayın muxtar res-
publika ərazisinə daxil olan hissə-
sindən su nümunələri götürülərək
analizlər aparılmışdır. 
    Muxtar respublika ərazisində eko-
loji tarazlığın qorunması sahəsində
mühüm amil olan yaşıllıqların, me-
şələrin qorunması və artırılması diq-
qətdə saxlanılmış, Naxçıvan Sement
Zavodunun ətrafında salınmış püstə
bağında  suvarma aparılmış, barverən
püstə ağaclarından 5 kiloqramdan
artıq püstə toxumu tədarük olun-
muşdur. Ötən illərdə salınmış meyvə
bağlarına aqrotexniki qaydada qulluq
göstərilmiş, 195 dibçəkdə yetişdi-
rilmiş ərik, tut tingləri ilə bərpa apa-
rılmışdır. Toxum tədarükü mövsümə
uyğun olaraq davam etdirilir.
    Yaylaq mövsümü dövründə yay-
laqlarda məskunlaşmış fermerlərlə
fərdi görüşlər keçirilmiş, maariflən-
dirici söhbətlər aparılmışdır.

Naxçıvan Muxtar Respublikası
Ekologiya və Təbii Sərvətlər 
Nazirliyinin mətbuat xidməti

Ekoloji maarifləndirmə məsələləri diqqət mərkəzindədir

    Yaz fəsli yurdumuza qədəm qo-
yandan qadınlarımız qışa hazırlıq
işləri ilə məşğul olarlar ta ki payız
sona çatana kimi. Ona görə ki, sərt,
soyuq günlərdə uşağın, böyüyün
ruzisi olsun. Həm də ki qapıya qəfil
qonaq gələndə təlaşa düşüb: nə bi-
şirəcəyəm? – deyə məəttəl qalma-
sınlar.
    Qışa tədarükün ən vacib tədbir-
lərindən biri əriştə kəsməkdir. Bu

iş kollektiv şəkildə görülür. Çünki
əriştəni hazırlayıb hasilə gətirmək
tək adamın işi deyil. 
    Bu günlərdə Sədərək rayonunda
qonağı olduğumuz ailə təsərrüfatçısı
Aybəniz İbrahimova da əriştə kəs-
mək üçün hazırlıq görürdü. Yaxın
qonşuları isə ona köməyə gəlmişdilər.
O deyir ki, bu işi növbə ilə görürük,
bir gün birimizin, sabah digərimizin
evində əriştə kəsməyə kömək edir,
ya da ki bir nəfərin həyətində hazırlıq
görür, növbə ilə əriştə kəsirik. Bu
gün ailə təsərrüfatı kimi həm ağ,
həm də qara undan əriştə istehsalı
ilə də məşğul oluruq. Bunun üçün,
ilk növbədə, lazım olan əşyaları –
oxlovu, çörək taxtasını hazır qoy-
muşam. Qızların köməyi ilə iplərdən
şərid düzəltmişəm. Bu iplərə kəsilmiş
əriştəni asırıq ki, qurusun. İplərin
altına mütləq təmiz süfrə səririk.
Hazırlıq işlərini bitirdikdən sonra
xəmir yoğururuq. 
    Xəmirin yoğurulmaq qaydasın-
dan danışan qonşu Tərlan xala de-
yir: – Əriştə üçün yoğurulan xə-
mirin suyu soyuq olmalıdır. Bir
çini ləyənə su, duz, yumurta əlavə
edir, bərk xəmir yoğurur, kündə-
ləyirik. Bu xəmiri çox miqdarda
yoğurmaq məsləhət deyil, çünki
hansı un olursa-olsun, ondan yo-
ğurulan xəmiri müəyyən müddət

saxlayanda içərisinə maya vuru-
lub-vurulmamasından asılı olma-
yaraq, acıyır. Əriştə isə acımış xə-
mirdən olmaz. Buna görə də xəmiri
az-az yoğurmaq məsləhətdir. Kün-
dələri çörək taxtasının üstündə ba-
cardığımız qədər nazik açırıq. Söh-
bətə qoşulan, yaşı 70-i ötmüş Sara
nənə deyir ki, əriştəni köməkli kə-
sirik, bir nəfər kündə açır, o biri
əriştəni kəsir, ikisi dəstav vurur,

yəni kəsilmiş əriştəni bir əli ilə
tutur, digər əli ilə unlayıb dəstələyir
və uzadır, bir başqası isə daşıyıb
ipdən asır. Əriştə kəsəndə onun
yuxasını açmaq üçün xüsusi baca-
rığı olan qadınlar seçilir. Lavaş
açanlar yaxşı bilər, oxlovu kündəyə
elə vurmaq lazımdır ki, kündənin
ortası nazikləşib kənarları qalın
qalmasın. 
    Yuxanı yaxşı yaymaq bacarığı
olanlar bu işi elə ustalıqla görürlər
ki, onun ortası ilə kənarları eyni
ölçüdə olur. Nənə onu da deyir ki,
əvvəllər əriştəni qəməlti (mətbəx
bıçağı) ilə əldə kəsirdilər. İndi əriş-
təni kəsmək üçün əriştəkəsən alətlər
olsa da, mən qızlarıma məsləhət
görürəm ki, bu işi öz əlləri ilə gör-
sünlər. İtilənmiş bıçaq və evdar bir
qadının əlindən çıxan əriştə yaxşı
olmaya bilməz. Bir işi ki zəhmətlə,
dədə-baba qaydası ilə görmədin,
onda hazırladığın yeməyin dadı da
olmaz.
    Bu zaman qonşu Tərlan xalanın
səsini eşidirik: “Artıq kündələr ha-
zırdır, əriştə kəsməyə başlaya bi-
lərik”. O, öncə yuxanı unlayıb uc-
ları əlinin içində olmaqla, ortadan
birləşdirir, sonra əlinin içində sax-
ladığı ucları da eyni formada un-
ladığı yuxanın üstünə örtür. Sol
əlini uzunsov formada unlayıb dü-

zəltdiyi yuxanın üstünə qoyaraq
bıçaqla kəsir. Sözlərinə görə, əriş-
təni kəsərkən əlimizi elə saxlama-
lıyıq ki, həm yuxa əzilməsin, həm
də bıçağın əlimizlə yuxa arasındakı
məsafəsi az olsun. Belə də əriştə
daha nazik olar. Tərlan xala kəsib
qurtardıqdan sonra yuxanın arasını
açıb, əriştəni dəstələmək üçün digər
yoldaşına verdi. Əriştələr hazır
olandan sonra onları qurutmaq
üçün ipdən asan Nailə deyir ki,
birinci növ unun əriştəsi daha qüv-
vəli olur, həm dəstava yaxşı gəlir,
yəni asan dəstələnir, həm də ipdə
asan quruyur, qırılıb yerə tökülmür.
Qara undan əriştə kəsəndə isə xə-
miri təzə pendir suyu ilə yoğururuq
ki, xəmir qüvvəli olsun. 
    Quruduqdan sonrakı mərhələ
haqqında söhbət açan Aybəniz xala
deyir ki, tam qurumuş əriştələr süf-
rənin içərisinə yığılır. Sonra ondan
bir qismini sulu əriştə bişirməyə
saxlayır, qalanını isə plov üçün qo-
vururuq. Bunun üçün öncədən əriş-
təni kiçik hissələrə bölür, qovrulan
zaman yanıb qaralmasın deyə, ununu
əfsəyirik. Daha sonra ocaq qalayır,
mis sacı ocağın üstünə qoyuruq,
sac qızdıqdan sonra onun içərisini
yağlı bir dəsmalla silir, əriştəni az-
az töküb qovururuq. Qovrulan əriştə
yenidən əfsənir və əvvəlcədən tikib
hazırladığımız pambıq torbalara,
ya da ki şüşə bankalara yığırıq.
Söhbətimizə qoşulan Sara nənə bil-
dirir ki, bəziləri əriştəni polietilen
torbaya, ya da ki plastik qablara
yığıb nəmliyi olan yerdə saxlayırlar.
Bu qaydada saxlanan un məmulatları
dad-tamını tez bir zamanda itirir.

Qış fəslində bişirilən xörəklər içə-
risində əriştə istisi (Şərur, Sədərək
və Kəngərli rayonlarının bir çox
kəndində bu yeməyə “umac aşı”
da deyirlər) və əriştə aşının xüsusi
yeri vardır. Əriştə aşı ilə bərabər,
doyuruculuğuna görə qış aylarında
yarma aşı da tez-tez bişirilir. Nənə
ev yarmasının hazırlanmasından
söhbət açır. 
    “Yarma qış ayları üçün tədarük
olunarkən bir çox proseslərdən ke-
çər”, – deyən nənə bildirir ki, əv-
vəlcə buğda yaxşıca yuyulandan
sonra tər-təmiz arıtlanılaraq suda
qaynadılar. Suyu süzüldükdən sonra
gün düşməyən yerdə sərər və qu-
rudarlar. Keyfiyyətini itirməsin
deyə, onun günəvər olmayan yerdə
qurudulması daha yaxşıdır. Quru-
dulmuş buğda dənələri kirkirədə
narın formaya düşənə kimi üyü-
dülür. 
    Biz Sədərəkdən ayrılanda artıq

Günəş dağların arxasında idi. Səhər

açılandan indiyə kimi əriştəkəsən

qadınlar da qədim nalbəndin altında

sərilən süfrənin ətrafında əyləşib

təzə əriştədən hazırlanmış əriştə

aşının dadına baxırdılar. Biz isə

qədim yurd yerimizdə keçirdiyimiz

bir günün təəssüratlarını yazıya

köçürməyə tələsirik. 

- Ramiyyə ƏKBƏROVA

Qış tədarükü: əriştə və yarmanı
necə hazırlayaq

Naxçıvan mətbəxi

 Təbiətin “sarı gəlin”i payızın bərəkətli günlərinin yurdumuza
qədəm qoymasına sayılı günlər qalıb.  Budaqlardakı heyvanın,
armudun, almanın ətri bağları bürüyüb. Hansı obaya, kəndə üz
tutursan, orada hamı qış tədarükündədir. Kimisi cəviz, fındıq,
badam ağaclarının barını toplayır, kimisi çilləyə qarpız seçir,
kimisi isə yazdan bordağa bağlayıb, xüsusi bəslədiyi mal-heyvanı
kəsib ətini qış azuqəsi üçün qovurmağa hazırlaşır, kimi də qo-
num-qonşunu ətrafına toplayıb əriştə kəsir, yarma hazırlayır. Ta
qədimdən qışa hazırlıqla bağlı qayğıların bir hissəsi qadınlarımızın
öhdəsində olub. Bu adət-ənənələrimizdən analarımıza, onlardan
da qızlarımıza ötürülüb. Evdar qadınlar bilirdilər ki, yayda hər
işi öz qaydasına qoyub əl damını, payızda isə taylarla çörək yapıb
çörək yeşiklərini doldurmaq lazımdır. 

    Ağbulaq İstirahət
Mərkəzində idmançıla-
rın istirahətinin səmərəli
keçirilməsi məqsədilə
təşkil olunan ənənəvi
“Yay məktəb”ləri bu il də davam
etdirilir. Naxçıvan Muxtar Respub-
likası Gənclər və İdman Nazirliyi,
Həmkarlar İttifaqları Şurası və Yeni
Azərbayan Partiyası Naxçıvan Mux-
tar Respublika Təşkilatının İcra Ka-
tibliyi tərəfindən təşkil olunan 3 gün-
lük düşərgədə Kikboksinq, Hava
və Ekstremal İdman Növləri, Ka-
rate-do və Paralimpiya federasiya-
larından, ümumilikdə, 50 nəfər iş-

tirak edib. 
Proqrama əsasən tə-

yin olunan müddət  ər-
zində müxtəlif idman
oyunları, müsabiqələr,

film nümayişləri və Ağbulaq kəndi
ərazisinə gəzinti təşkil olunub.
    Qeyd edək ki, qrafikə əsasən
13-15 sentyabr tarixlərini əhatə edə-
cək növbəti mərhələdə Boks, Futbol,
Güləş və Basketbol federasiyalarının
məşqçi və idmançılarının iştirakı
nəzərdə tutulub. 

Naxçıvan Muxtar Respublikası
Gənclər və İdman Nazirliyinin

mətbuat xidməti

“Yay məktəbi”ndə növbəti mərhələyə yekun vurulub

    Naxçıvan Atıcılıq Mərkəzində paralimpiyaçılar
arasında atıcılığın stend növü üzrə muxtar respublika
açıq birinciliyi keçirilib. Yarışa qazilərimiz də cəlb
olunub, ümumilikdə, 16 nəfər iştirak edib. 
    Nəticələrə əsasən Şəmsəddin Əsədov birinci olub. İlk üçlüyü müvafiq
ardıcıllıqla Asəf Süleymanovla Elvin Quliyev  tamamlayıblar. 
    Mükafatlandırma mərasimində çıxış edən gənclər və idman naziri
Ramil Hacı, Paralimpiya Federasiyasının sədri Nicat Babayev və Atıcılıq
Federasiyasının sədri Səhət Həbibbəyli yarışın əhəmiyyəti barədə danışıb,
iştirakçılara uğurlar arzu ediblər. Qeyd olunub ki, bu kimi tədbirlər
bundan sonra da davam etdiriləcək. 
    İştirakçılara diplom, kubok və hədiyyələr təqdim edilib. 
    Yarış Naxçıvan Muxtar Respublikası Gənclər və İdman Nazirliyi,
Atıcılıq və Paralimpiya federasiyalarının birgə təşkilatçılığı ilə keçirilib.

Vətən müharibəsi iştirakçıları 
atıcılıq yarışında  

    Sual: Ailə başçısını itirməyə
görə əmək pensiyası hüququ olan
ailə üzvləri hansılardır?
     Cavab: “Əmək pensiyaları haqqın-
da” Azərbaycan Respublikasının Qa-
nununa əsasən vəfat etmiş və ya həlak
olmuş ailə başçısının övladlarının (18
yaşına çatmamış, 18 yaşına çatanadək
sağlamlıq imkanlarının məhdudluğu
müəyyən olunmuş 18 yaşından yuxarı
əlilliyi olan şəxs, təhsil müəssisələrinin
əyani şöbəsində təhsil alanlar, lakin
ən çoxu 23 yaşına çatanadək); ata,
ana, ər, arvadın bu qanuna uyğun

olaraq müəyyən edilmiş pensiya yaşına
çatmışdırsa, yaxud I və ya II dərəcə
əlilliyi olan şəxsdirsə; yaşından və
əmək qabiliyyətindən asılı olmayaraq
valideynlərdən biri və ya ər (arvad),
yaxud baba, nənə, qardaş, bacının vəfat
etmiş və ya həlak olmuş ailə başçısının
8 yaşına çatmamış uşaqlarına, qardaş-
larına, bacılarına, nəvələrinə baxırsa
və işləmirsə ailə başçısını itirməyə
görə əmək pensiyası hüququ vardır.

Naxçıvan Muxtar Respublikasının
İnsan Hüquqları üzrə Müvəkkilinin 

(Ombudsmanın) mətbuat xidməti

Hüquqi maarifləndirmə günün tələbidir

